
Ҫирӗп тӗллевлӗ пулнӑ 
ҫав ун чухнехи ҫамрӑк-
сем. Хӑйсем кам пулас-
сине малтанах палӑртса 
хунӑ та — ӗмӗтне пурнӑ-
ҫличченех тӑрӑшнӑ. 
Шӑпах ҫавнашкал яшран 
пӗри пулнӑ Ҫӗнӗ Йӗкӗтри 
1892 ҫулхи июнӗн 25-
мӗшӗнче ҫуралнӑ Сергей 
Тихонов. Вӗренсе ҫынна 
тухас, учитель пулас шухӑ-
шпа ҫунатланнӑ вӑл. Упи-
ри чиркӳ прихут шкулӗн-
че 4 класс вӗреннӗ, Тивӗ-
шри икӗ сыпӑклӑ шкула 
та мухтав хучӗпе пӗтернӗ. 
Етӗрнери реальнӑй учи
лище ҫумӗнчи пуҫламӑш 
шкул учителӗсем хатӗрле-
кен класра тӗрӗслев витӗр 
тухать. Тивӗҫлӗ хута алла 
илнӗ ҫамрӑка Тури Юн-

тапа ялне яраҫҫӗ. Шӑпах 
ҫакӑнти тин уҫӑлнӑ шкул
та хутла верентме пуҫлать 
С. Тихонов. Вӑтӑр сакӑр 
ҫул хушши пӗр коллек-
тивра тӑрӑшать, ӑна пу-
ҫаруллӑ ертсе пырать. 
Хӑй телейне тупса ҫемье 
ҫавӑрать. Ҫичӗ ачине те, 
ялти ытти ҫамрӑк пекех, 
тарӑн пӗлӳ парса анлӑ 
ҫул ҫине кӑларать. Ӑста 
педагога медальсемпе, 
1949 ҫулхи апрелей 18-
мӗшӗнче Ленин ордене-
пе наградӑланӑ. Шел, С. 
Тихонов шӑпи шӑпах 54 
ҫул каярах сӳннӗ. 

Мӑшӑрӗпе икӗ ывӑлпа 
пилӗк хӗр ҫуратса пӑхса 
ӳстернӗ, тивӗҫлӗ ӗҫ суй-
ласа илме пулӑшнӑ, 
вӗсенчен виҫҫӗшӗ ашшӗн 
пархатарлӑ профессине 
суйласа илнӗ. 1921 ҫулхи 

Михаил Вӑрнар районӗ-
нчи пӗр шкул коллектив-
не ертсе пынӑ. Унӑн кун-
ҫулӗ иккӗмӗш тӗнче 
вӑрҫинче татӑлнӑ. Анто
нина та кӗҫӗн классене 
вӗрентнӗ. Валентина кун-
ҫулне вӑтам шкулпа ҫыхӑ-
нтарнӑ, Сӗнтӗрвӑрри рай-
онӗнче халӑха вӗрентес 
пайӑн методика 
[гулӑшӑвӗн пӳлӗмне ерт
се пьшӑ. 

Толя Тихонов "Ка-
наш" колхозра электрик-
ре тӑрӑшнӑ. Зоя халӑх 
сывлӑхне сыхлас вырӑ-
нта ырми-канми вӑй 
хунӑ. Мӗн тивӗҫлӗ кана
ва тухичченех Мӑн Шет-
мӗри больницӑра аслӑ 
медсестрара тимленӗ. 
Роза обществӑлла апат-
лану предприятийӗнче, 
"Химпром" пӗрлешӳре 

тӑрӑшнӑ, Людмила Шу-
пашкарта тӗпленнӗ, лен
та тӗртекен фабрикӑра 
ӗҫленӗ. 

Сӑмах май каласан, 
Сергей Алексеевичей 
аслӑ пиччӗшӗн ҫемйин-
че те педагогсем пур. 
Акӑ, Упири вӑтам шкул
та ӗҫлекен Иван Петро
вич Матвеевсен кил-йы-
шӗнче — виҫӗ учитель. 
Мӑшӑрӗ, Валентина 
Петровна, хӑй килӗш-
тернӗ ӗҫренех тивӗҫлӗ 
канӑва тухрӗ. Мария 
хӗрӗ те ашшӗ-амӑшӗн 
ҫулне такӑрлать. 

Кун-ҫулне Канаш рай-
онӗпе ҫьгхӑнгарнӑ Сергей 
Алексеевич. Апла пулин 
те, Ҫӗнӗ Йӗкӗтсем хӑйсен 
паллӑ педагогне, Ленин 
орденӗн кавалерне ман-
маҫҫӗ. 


